
titicanum seu chucuitanum) audita est tuba seu potius inflatum

cornu magno temporis spatio ex aere horribili sonitu cunctos

terrens et eodem pæne tempore Truxilli igneus e cælo globus decidens

ingenti magnitudine per tria milliaria terram radens usq ad

mare cucurrit, cuius se involuens fluctibus per quinque

leucas et amplius omnes pisces interfecit, illicò maris superficiem

immensa copia obtegentes. Deus bene vortat omina, omnes enim

invasit timor; utinam diuturnus. a duobus mensibus ingens terræ

motus Cailloma indorum populum et Argenti fodinas locupletes

admodum, plane dirvit 14 homines occisi et alii 60 latitant sub

ruinis ut fert computus incolarum, necdum enim hactenus

reperti aut effossi. Hæc pauca quidem quæ modo RV. scribenda

occurrunt, et quidem plura scribere in sequentibus annis optem

ser meliora; si quam observationem in sole vel luna hic fieri

velit RV. quidquid operæ potuero perlibenter impendam. Limæ

nullas in sole maculas anno 1649 deprehendere unquam potui

forsitan fuerit tubi exilitas in causa duas enim spitamas vix excede

bat, sine tubo in obscuro etiam in quavis distantia nunquam eas

deprehendi, cum tamem hispali infer antecedentibus annis sed

tubo longiore (quem naufragium hausit in portu cum cæteris sarcinis)

sæpe sæpius spectarim et aliis spectandas obiecerim. postmodum

numquam experientiam sumere tentavi. Interim me SS. RV

sacrificiis enixè commendo sub quovis polo Deo et RV servire

paratissimus. Juli in provincia peruana. Julii 20. 1653.



RV. Servuus in Christo

Joannes De Coninck

Soctis Jesu



Delineationem Solis et Cometæ

velim RV communicet P. Othoni

Zylio Belgæ et sciat RV Mascardum

valere ut testantur quas a 2 mensibus

e chilensi provincia ab ipso accepi litteras

totam propugnavit Theologiam impressis ab ipso Thesibus quæ in chile fuerunt primæ

Reverentiæ Vestræ Servuus in Christo

Societatis Jesu

